
GJYKATA SUPREME E  KOSOVËS, bazuar në nenin 16 të Ligji nr. 03/l-079 për ndryshimin e 

rregullores së UNMIK-ut 2006/50 për zgjidhjen e kërkesave lidhur me pronën e paluajtshme 

private, duke përfshirë pronën bujqësor edhe atë komerciale, kolegji në përbërje prej gjyqtarëve, 

Ragip Namani, kryetar i kolegjit, Beshir Islami dhe Nebojša Boričić ,anëtar , me pjesëmarrjen e 

bashkëpunëtorit profesional Sherif Krasniqi, në çështjen juridike të palës ankuese: 

  

M. Đ.  Rr. ..., R. Mali i Zi 

 

Duke vendosur lidhur me ankesat e përsëritura të datës 07 Prill 2017, kundër Vendimit të 

Komisionit për Kërkesa Pronësore të Kosovës nr. KPPC/D/A/220/2013, të datës 27 Nëntor 2013 

(lëndët të regjistruara në AKP me numrat KPA17501 dhe KPA17502), pas shqyrtimit në seancën e 

kolegjit të mbajtur me datë 22 Korrik 2020, merr këtë: 

 

AKTVENDIM 

 

1. Ankesat e parashtruara nga M. Đ., kundër vendimit të Komisionit për Kërkesa 

Pronësore të Kosovës KPPC/D/A/220/2013, të datës 27 Nëntor 2013, të regjistruara 

me numrat, GSK-KPA-A-011/2017,dhe GSK-KPA-A-012/2017, bashkohen në një 

lëndë me numër GSK-KPA-A-011/2017. 

 

2. Hedhen Poshtë si të palejuara Ankesat e M. Đ. të datës 29.03.2017, sepse janë ankesa 

të përsëritura nga pala ankuese e njëjtë, kundër Vendimit të Komisionit për Kërkesa 

Pronësore të Kosovës KPPC/D/A/220/2013, të datës  27 Nëntor 2013, lidhur me 

Kërkesat e regjistruara në AKP me numër, KPA17501 dhe KPA17502.  

 

Përmbledhje e çështjeve procedurale dhe faktike 

 

1. Më 16 tetor 2006, M. Đ. ( në tekstin e mëtutjeshëm: Pala ankuese), ka parashtruar ndaras dy 

Kërkesa pranë Agjencinë Kosovare të Pronës (në tekstin e mëtutjeshëm: AKP) në cilësinë e 

anëtarit të familjes të titullarit të së drejtës pronësore:  babait të tij të ndjerë Perko Đeverdanović. 

Kërkesat ishin regjistruar në AKP me numrat KPA17501 dhe KPA17502 dhe referoheshin në 

pronat, përkatësisht ngastrat nr. ..., ...., ... dhe ..., në sipërfaqe prej 05.92.56 ha gjithsejtë, si dhe 

ngastrën nr. .... në sipërfaqe të tërësishme prej 00.20.65 ha, e që gjendeshin në vendin e quajtur 

“...”  në ..., Komuna e .... (në tekstin e  mëtutjeshëm: prona e pretenduar). Sipas Palës ankuese, 

prona e kërkuar shfrytëzohej nga persona të panjohur. 

 

2. Pala ankuese në kërkesë ka theksuar se humbja e posedimin të pronës kontestuese të ketë 

ndodhur me 12 Qershor 1999, andaj ka qenë e lidhur me konfliktin e armatosur të  ndodhur në 

Kosovë në vitet 1998 dhe 1999. 

 

3. Komisioni për kërkesa pronësore të Kosovës, pasi shqyrtoi provat në shkresa të lëndës të ofruara 

nga pala ankuese, identifikimit dhe  verifikimit të pronës si dhe raporteve të verifikimit të AKP-

së, në lidhje me pronën e kërkuar, merr Vendimin me numër KKPC/D/A/220/2013, me datë 

27 Nëntor 2013, me të cilin i hedhë poshtë kërkesat e palës ankuese për lëndët me numër, 

KPA17501 dhe KPA 17502, me arsyetim  ndër tjera se;  Pala ankuese nuk ka arrit të demonstroj 

se Kërkesat  kanë të bëjnë me rrethanat që drejtpërdrejt ndërlidhen ose dalin prej konfliktit të 

armatosur të vitit 1998-1999.  Rrjedhimisht, sipas Komisionit, kërkesat bien jashtë mandatit të tij. 

4. Me 12 Qershor 2014, Vendimi i KKPK-së, nr. KPPC/A/D/220/2013, i dt. 27.11.2013, i është 

dorëzuar palës ankuese M. Đ., i njëjti kundër këtij vendimi me datë 30 Qershor 2014, ka 

parashtruar Ankesë të përbashkët për të dy lëndët, KPA 17501 dhe KPA17502. 

 
5. Pala ankuese Vendimin e KKPK-së e kundërshtonte nga bazat se, i njëjti është i bazuar në 

vërtetimin e gabuar të fakteve dhe zbatimin e gabuar të së drejtës materiale, andaj kërkon nga 

Gjykata Supreme që të vërtetoj Ankesat e tij dhe t’ia njoh të drejtën e  pronësisë në pronat e 

pretenduara që ai të regjistrohet si pronar, dhe ti kthehet posedimi i saj. I njëjti në ankesë tutje 

shpjegon se babai i tij P. Đ. ishte pronari i pronës së pretenduar i cili ka vdekur në vitin 1937, 

duke e lënë atë me nënën Jovanën në pronë. Pala ankuese shton se ai dhe nëna e tij kanë jetuar 

dhe si pronar e kanë shfrytëzuar pronën e pretenduar deri në vitin 1952, kur prona ishte 

transferuar në, Ndërmarrjen Shoqërore, “Ereniku”, Gjakovë, Kombinat Bujqësor. Ai thekson se 

në kohën e transferimit të pronës së pretenduar nuk kishte ndonjë dyshim se pronarët do të 

kompensoheshin dhe se prona e tyre do të iu kthehej. Ai pretendon se askush nuk ka jetuar në 

pronën e tij dhe se e njëjta nuk ishte e uzurpuar deri në vitin 2012. Në fund ai shton se nuk e di 

se çka ka ndodhur me pronën pas këtij viti.  

 

6. Gjykata Supreme, kolegji për shqyrtimin e ankesave kundër Vendimeve të KKPK-së, duke 

vendosur lidhur me ankesën e palës ankuese  të dt. 12.06.2014, me datë 25 janar 2017, merr 

aktgjykimin nr. GSK-KPA-A-198/2014, me të cilin në parag.1, të dispozitivit të aktgjykimit 

ankesat e palës ankuese bashkohen në një lëndë me nr. GSK-KPA/A/198/2014, në parag. 2. 

Ankesat kundër vendimit të KPPC/D/A/220/2013, lidhur me kërkesat e tij KPA17501 dhe 

KPA17502, refuzohen si jo të bazuara, ndërsa në parag. 3, të dispozitivit Vërtetohet vendimi i  

ankimuar, nr. KPPC /D/A/220/2013, lidhur me kërkesat KPA17501 dhe KPA17502.  

 
7. Në arsyetimin e këtij aktgjykimi ndër të tjera theksohet se; vendimi i KKPK është i drejtë dhe 

ligjor dhe gjendja faktike është vërtetuar në tërësi nga KKPK, sepse pala ankuese nuk ka rritur të 

tregoi se kërkesat e tij kishin të bënin dhe ishin të ndërlidhura  drejtpërdrejt me rrethanat e viteve 

1998/99 në Kosovë.  Pala ankuese nuk e ka provuar se vërtet ai ka qenë në posedim të pronave 

të pretenduara para konfliktit dhe humbja e posedimin ka ndodhur në mes të viteve 1998 dhe 

1999 për shkak të konfliktit të armatosur, apo ka qenë i ndërlidhur me të.  Dokumentet e 

parashtruara nga Pala ankuese nuk e kanë konfirmuar fare këtë rrethanë. Me asnjë prej atyre 

dokumenteve nuk vërtetohet se Pala ankuese apo nëna e tij e kanë poseduar të drejtën pronësore 

të pretenduar para konfliktit të armatosur. Sipas bazës ligjore fushëveprimi i shqyrtimit të 

Kërkesave nga KKPK-ja, ka qenë megjithatë i kufizuar në ato lëndë ku humbja e posedimit të 

pronës ka ndodhur në mes të periudhës së viteve 1998-1999. Duke pas parasysh, se për lëndën në 

fjalë, rrethana e humbjes së posedimit të pronës kanë ndodhur në vitin 1952, ishte e pa 

kontestuar sepse ky fakt ka bërë që lënda të bie jashtë kompetencës së AKP-së, dhe Kolegjit të 

Ankesave të Gjykatës Supreme. 

 

8. Gjykata Supreme e Kosovës pasi  kishte vendosur, në këto lëndë, Aktgjykimin e saj GSK-KPA-

A-198/14, si dhe komplet lëndët ja ka dorëzuar AKP-së , duke u mbështetur në dispozitën e 

nenit 12.12, të Rregullores së UNMIK, 2006/50, e ndryshuar me Ligjin 03/L-079, ndërsa 

Sekretaria e AKP-së, ashtu si e  kishte për obligim ja kishte dorëzuar aktgjykimin përfundimtar 

palës ankuese.  

9. Me datë 29.03.2017,(për mes postës Rekomande), pala ankuese Đ. M., ka paraqitur përsëri ankesa 

kundër Vendimit të njëjtë të AKP-së, KPCC/D/A/220/2013, të dt. 27.11.2013, sipas numrit të 

kërkesave KPA17501 dhe KPA17502, të cilin e konteston si jo ligjor, për shkak të vërtetimit të 

gabuar të gjendjes faktike dhe aplikimit të gabuar të drejtës materiale, tutje në ankesë i thekson 

faktet dhe pretendimet e njëjta si në ankesën e  parë të ushtruar në këtë gjykatë me  datë 

30.06.2014.   

 

      Arsyetimi ligjor;   

 

10. Fillimisht  Gjykata Supreme në kuptim të nenit 13.4, të Ligjit 03/L/-079, dhe nenit 408.1, lidhur 

me nenin 193 të Ligjit nr. 03/L-006 të Procedurës Kontestimore( i zbatueshëm si në kuptim të 

nenit 12.2 të Ligjit 03/L/079), me që ankesat e palës ankuese për të dy lëndët  KPA17501 dhe 

KPA17502, janë identike  për nga përmbajtja si nga  faktet juridike, faktet provuese  dhe 

deklaratat shpjeguese, për veç numrit të ndryshëm të lëndës, dhe ngastrave kadastrale të 

ndryshme të cilat dallojnë sipas kërkesave, ankesat e parashtruara nga M. Đ. kundër vendimit të 

Komisionit për Kërkesa Pronësore të Kosovës KPPC/D/A/220/2013, të datës 27 Nëntor 

2013, të regjistruara me numrat GSK-KPA-A-011/2017 dhe GSK-KPA-A-012/2017, 

bashkohen në një lëndë të vetme, me numër GSK-KPA-A-011/2017.  

 

11. Gjykata Supreme e Kosovës pasi shqyrtoi ankesat si dhe shkresat e kësaj lënde gjen se, ankesat e 

përsëritura (të dyta), kundër Vendimit të njëjtë të AKP-së,  nuk janë të lejueshme dhe si të tilla 

hedhen poshtë, sepse kjo çështje është përfunduar duke u vendosur me aktgjykimin e 

plotfuqishëm të Gjykatës Supreme GSK-KPA-A-198/14, të datës 25 Janar 2017, sipas 

ankesave të palës ankuese të paraqitura me datë 12 Qershor 2014, kundër Vendimit të njëjtë 

KKPK/D/A/220/2013, të datës 27.11.2013, (lëndët e regjistruara në AKP, me numër KPA 

17501 dhe KPA 17502). 

 
12.  Në arsyetimin e Aktgjykimit  të dt. 25 Janar 2017, në paragrafin e fundit  “Këshillë ligjore”, 

është cekur se, “në përputhje me nenin 13.6 të Rregullores së UNMIK-ut 2006/50, të ndryshuar 

me Ligjin 03/L-079, ky aktgjykim është i plotfuqishëm dhe i detyrueshëm dhe nuk mund të 

kundërshtohet përmes mjeteve të rregullta apo të jashtëzakonshme juridike.  

 

13. Prandaj Gjykata konstaton se  Vendimi i AKP-së, i konfirmuar si i drejtë dhe ligjor në procedurë 

ankimore, me aktgjykimin përfundimtar në Gjykatën Supreme, GSK-KPA-A-198/14, të dt. 27 

Janar 2017, nuk mund të shqyrtohet prapë sepse këtë e pamundësojnë qartazi dispozitat ligjore 

të nenit 13.6 të Rregullores së UNMIK-ut 2006/50, e ndryshuar me Ligjin 03/L-079, dhe për 

këto arsye Gjykata nuk i  shqyrtoi fare meritat e ankesës por vendosi si në dispozitiv të këtij 

        GJYKATA SUPREME E KOSOVËS NË PRISHTINË 

       GSK-KPA-A-011-2017,  me datë 22 Korrik 2020 

       Bashkp. Profesional                                                 Kryetari i Kolegjit                       

       Sherif Krasniqi                                                                                             Ragip Namani 

 


